5-6 яшьтәге балалар белән “Бердәмлектә безнең көч!” исемле шөгыль барышының конспекты
Максат: 

1. Балаларны РФ hәм ТРның дәүләт символикалары – гимн hәм флаг - белән таныштыру.

2. Балаларга Идел буе округында яшәүче халыклар hәм аларның көнкүрешләре белән таныштыру: милли телләре, милли киемнәре hәм милли ризыклары белән.

3. Башка кешеләрне аңлау, аларны ничек бар – шулай итеп кабул итү, хөрмәт итү мөмкинлеген үстерү.
4. Башка төр милләтләргә карата толерантлы караш тәрбияләү.
5. Әйләнә-тирәдәге кешеләргә карата хөрмәтләү, бер-береңә ярдәм итү хисләре тәрбияләү.
Материал: презентация “РФ hәм ТРсы, дәүләт символикалары”, “Идел буе өлкәсе халыклары”; татар, рус, удмурт, башкорт халыкларының чәй яны милли ризыклары.
ХОД:
Тәрбияче:

· Исәнмесез, балалар! Сезне күрүемә бик шатмын. 
Балалар:

· Исәнмесез!

Тәрбияче:
· Балалар, әйдәгез, бергәләп бер җырны тыңлап үтик әле. Игътибар белән тыңлагыз.
(Россия Федерациясе гимны тыңлап үтелә. Интерактив тактада Россия дәүләте территориясе hәм әләм (флаг) рәсеме)
· Балалар, я, кайсыгыз әйтә, бу нинди җыр?

Балалар:
· Россия гимны!
Тәрбияче: - Әйе, бик дөрес! Ә нәрсә соң ул гимн? Гимн – ул дәүләтнең бердәмлеге буларак кабул ителгән тантаналы җыр, гимнны хөрмәт йөзеннән басып тыңлыйлар.
Балалар, интерактив тактага карагыз әле, монда нәкъ менә Россия дәүләте сурәтләнгән hәм аның әләм рәсеме күрсәтелгән. 

Ничек уйлыйсыз, зурмы безнең Россия Федерациясе?
Балалар: - Зур!

Тәрбияче: - Әйе, бик зур, балалар! Башка илләр белән чагыштырганда, территория буенча, Россия – доньяда иң зур ил булып санала.

Ә хәзер Россия әләменә дә күз салып үтик әле. Балалар, нинди төсләрдән тора ул?
Балалар: - Ак, зәңгәр, кызыл.

Тәрбияче: - Әйе, дөрес. Балалар, бу төсләр махсус сайлап алынган, hәрбер төснең нәрсә аңлатканын сез беләсезме?

Ак төс – тынычлык, чисталык, пакълек билгесе; зәңгәр төс – ышаныч hәм тугърылык, даимилек билгесе; кызыл төс – энергия, көч hәм Ватан өчен коелган кан төсе.

Балалар, безнең Россия Федерациясендә Татарстан Республикасы урнашкан.
(Интерактив тактада Татарстан картасы hәм ТР әләме күрсәтелгән)

· Балалар, Россия Федерациясенеке шикелле Татарстан Республикасының да гимны бар. Әйдәгез, бергәләп тыңлап үтик әле (балалар урыннарыннан басалар, РТ гимны тыңлана).

· Ә хәзер менә бу рәсемгә игътибар итегез әле, балалар, Татарстан әләме нинди төсләрдән тора?

Балалар: - Яшел, ак, кызыл.

Тәрбияче: - Әйе, бик дөрес. Яшел төс – яз төсе, алгарыш билгесе; ак төс – чисталык, пакълек билгесе, кызыл төс – энергия, көч, яшәү, җитлегү төсе.
Безнең Татарстаныбыз бай тарихлы, мул тормышлы, күп милләтле Республика. Әйтегез әле, балалар, Татарстанда нинди милләт кешеләре яши?
Балалар: - Татарлар, руслар, чуашлар, удмуртлар...

Тәрбияче: - әйе, балалар. Әле тагын сез әйтеп үткәннәрдән тыш, безнең республикабызда мордва, марий, украина, башкорт милләт кешеләре дә очрый.
Чү, балалар, безгә кемнәрдер кунакка килә, ахрысы!..

(Җыр-бию белән милләт киемнәренә киенгән татар, рус, удмурд, башкорт кызлары килеп керә)

Кунаклар (hәркем үз телендә): - Исәнмесез, балалар!
· Здравствуйте, ребята!

· З:ечбуресь [дьчечбурещь]!
· ХАумыхыгЫз!

Балалар: - Исәнмесез!

Тәрбияче: - Исәнмесез, кадерле кунаклар, түрдән узыгыз!

Балалар, игътибар иттегезме, hәркем үз телендә безнең белән исәнләште! Телләре үзенчәлекле булса да, без аларның нәрсә әйтергә теләгәннәрен шундук аңлап алдык. Кабат  игътибар белән карыйк әле кунакларыбызга, бер-берләреннән тагын  нәрсәләр белән аерылалар алар?
Балалар: - Киемнәре белән!

Тәрбияче: - Дөрестән дә, балалар, аларның өс киемнәрендә hәрберсенең үзләренә генә хас үзенчәлекләре бар. Әйдәгез әле, кунакларыбызның үзләренә сүз биреп үтик.
Татар кызы: - Әйе, балалар, татар халкы кызларының киеме булып менә шундый күлмәк (өстендәге күлмәгенә күрсәтә), җиңсез камзул санала. Башымда минем – калфак, аякларымда – читек.
Рус кызы: - Без менә шундый озын җиңле күлмәк өстеннән сарафан киябез. Башымда – кокошник, аякларымда – чабата.
Удмурт кызы: - Без җитеннән тегелгән кызгылт-соры төсләргә бай булган менә шушындый күлмәк кияргә яратабыз. Башымда - тәңкәләр белән тегелеп эшләнгән так.я, аякларымда – очлы башлы чабата (кут).
Башкорт кызы: -  Минем өстемдә күлдәк, монысы - ыштан (киң чалбар) .әм кәзәки. Башымда – бурек, аякларымда – башмак (ката).

Тәрбияче: - Балалар, безнең кунакларыбыз үзләренең телләре, кигән киемнәре белән аерылып торсалар да, алар да нәкъ безнең кебек үк кешеләр. Без барыбыз да төрле- төрле, әмма ләкин без барыбыз да бертигез.

Татар кызы: - Балалар, әйдәгез, дуслыгыбызны ныгытып бер уйнап-биеп алыйк әле!

(Түгәрәккә басып,h.әр милләт биюләренә хас булган күнегүләр ясап, биеп алалар)

Кунаклар: - Афәрин, булдырдыгыз, балалар! Ә без сезгә буш кул белән килмәдек, чәй янына үзебезнең милли ризыкларыбызны алып килдек.

Татар кызы: - Миндә өчпочмаклар hәм чәк-чәк!

Рус кызы: - Мин беленнәр алып килдем!
Удмурт кызы: - Ә миндә – табань – әче камырдан пешерелгән лепешкалар.

Башкорт кызы: - Мин ит пәрәмәчләре алып килдем!
Балалар: - Рәхмәт!

Кунаклар: -  Балалар, безне инде юл көтә, безгә китәргә дә кирәк. Сезнең кебек ачык йөзле, кунакчыл балалар белән танышуыбызга без бик шат идек!

Балалар: - Без дә бик шат!

Тәрбияче: - Рәхмәт сезгә безне зурлап килгәнегез өчен.

Татар кызы: - Сау булыгыз!

Рус кызы: - До свидания, ребята!

Удмурт кызы: - З:еч луэ [дьчеч луэ]!
Башкорт кызы: - hау булыгыз! 
Балалар: - Сау булыгыз! 

Тәрбияче: - Балалар, бугенге дәрес вакытында без күпмилләтле Татарстаныбыз белән якыннанрак танышып үттек. Ягез, искә төшереп алыйк әле (интерактив тактада hәрбер сорауга кагылышлы слайд бите):
· Россия Федерациясе территориясе буенча дөньяда ничәнче урында тора? (Беренче, ул территория буенча иң зур дәүләт)

· Россия әләме нинди төсләрдән гыйбәрәт? (ак, зәңгәр, кызыл) 

· Татарстан Республикасы кайда урнашкан? (Россия Федерациясендә)
· Татарстан әләме нинди төсләрдән тора? (яшел, ак, кызыл)
· Татарстанда нинди милләт вәкилләре очрый? (татарлар, руслар, удмуртлар, башкортлар, чуашлар, мордвалар, марийлар h.б.)

· Алар бер-берсеннән нәрсәләр белән аерылалар? (сөйләм теле, киемнәре, милли аш-сулары белән)

· Тәрбияче:  - Бик дөрес, балалар. Татарстанда бик күп милләт вәкилләре очрый, алар аралашу телләре, киемнәре, милли ризыклары, бәйрәмнәре белән аерылып торсалар да, безнең кебек үк гап-гади кешеләр. Без hәммәбез дә төрле-төрле, әмма без барыбыз да бертигез. Төрле милләт вәкилләре булуга карамастан, Татарстаныбызда халык бер-берсен аңлап, юл куеп, гореф-гадәтләрен, бәйрәмнәрен хөрмәт итеп,  узара дус-тату мөнәсәбәттә яши. Башкача мөмкин дә түгел, бары тик  кайгыны да, шатлыкны да бергә кичсәк кенә без нык булырбыз, вакыт сынауларына бирешмәбез, чөнки бердәмлектә безнең көч!
